
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса 

йöзлысь дзоньвидзалун видзан агентство

Коми Республикаса Оланподувлöн 90 статьяса мöд юкöнысь 7 пункт, "Коми Республикаса олöмö пöртысь власьт органъяс йылысь" Коми Республикаса Оланпаслöн 18 статьяса 2 юкöнысь 7 пункт подув вылын да "Коми Республикаса олöмö пöртысь власьт органъяслöн тэчас йылысь" Коми Республикаса Оланпаслöн 1 статьяса 4 юкöнысь 3 пункт  серти Коми Республикаса Правительство шуис:

1. Вынсьöдны Коми Республикаса йöзлысь дзоньвидзалун видзан агентство йылысь положение содтöд серти.

2. Урчитны Коми Республикаса йöзлысь дзоньвидзалун видзан агентстволысь медыджыд штат лыд 34 мортысь могмöдысьясöс артавтöг.

3. Коми Республикаса йöзлысь дзоньвидзалун видзан агентстволы лэдзны босьтны веськöдлысьöс кык вежысьöс.

4. Коми Республикаса йöзлысь дзоньвидзалун видзан агентство пырö Коми Республикаса йöзлысь дзоньвидзалун видзан да отсöг сетан министерство веськöдлöм улö.

5. Коми Республикаса йöзлысь дзоньвидзалун видзан министерстволы 2005 вося февраль 1 лунöдз вуджöдны Коми Республикаса йöзлысь дзоньвидзалун видзан агентствоö документъяс, кутшöмъяс колöны Агентстволöн уджын. 

6. Тшöктыны Коми Республикаса государственнöй эмбурöн веськöдлöм да индалöм кузя Коми Республикаса олöмö пöртысь власьт органлы 2005 вося февраль1 лунöдз индöм ногöн вуджöдны Коми Республикаса йöзлысь дзоньвидзалун видзан министерстволöн оперативнöй веськöдлöм улысь эмбурсö Коми Республикаса йöзлысь дзоньвидзалун видзан агентствоö. 

7. Тайö шуöм олöмö пöртöм бöрся видзöдны Коми Республикаса йöзлысь дзоньвидзалун видзöм да отсöг сетöм кузя министр С.Г.Кравчуклы.

Коми Республикаса Юралысь                                                     В.Торлопов

Сыктывкар

2004 вося декабр 28 лун

255 №

Вынсьöдöма 

Коми Республикаса Правительстволöн

2004 во декабр 28 лунся 255 №-а шуöмöн

(содтöд)

Коми Республикаса 

йöзлысь дзоньвидзалун видзан агентство йылысь

ПОЛОЖЕНИЕ

I. Панас

1. Коми Республикаса йöзлысь дзоньвидзалун видзан агентство (водзö – Агентство) лоö Коми Республикаса олöмö пöртысь власьт органöн, кодi олöмö пöртö йöзлысь дзоньвидзалун видзан юкöнын государствосянь услугаяс сетан удж, тшöтш сетö медицинскöй отсöг, курортнöй делöяс юкöнын услугаяс, нуöдö судебно-медицинскöй да судебно-психиатрическöй экспертизаяс, реабилитируйтö вермытöмъясöс, котыртö социальнöй гарантияяс сетöм, мый индöма социальнöя дорйытöм категория гражданалы Россия Федерацияса законодательствоöн да Коми Республикаса законодательствоöн. 

2. Агентство пырö Коми Республикаса йöзлысь дзоньвидзалун видзан да отсöг сетан министерство веськöдлöм улö.

3. Агентство аслас уджын мыджсьö Россия Федерацияса Оланподув, федеральнöй оланпасъяс да Россия Федерациялöн мукöд нормативнöй правовöй акт, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сiдзжö тайö Положение вылö. 

4. Агентство вöчö ассьыс уджсö кыдзи ас кежас, сiдз и индöм ногöн федеральнöй олöмö пöртысь власьт органъяскöд, олöмö пöртысь власьтлöн федеральнöй органъяслöн мутас органъяскöд, Коми Республикаса государственнöй власьт органъяскöд, меставывса асвеськöдлан органъяскöд, общественнöй котыръяскöд, а сiдзжö мукöд организациякöд öтвылысь.

5. Агентстволы сьöмыс воö Коми Республикаса республиканскöй бюджетысь.

6. Агентство лоö юридическöй кывкутысьöн, сылöн эм аслас баланс, законодательствоöн индöм пöрадок серти восьтöм тшöтъяс, Коми Республикалöн государственнöй канпаса да коми да роч нима аслас печать да бланкъяс, мукöд печать, штамп да бланк.

7. Агентствоыс Сыктывкарын, Ленин уличаса 73-öд керкаын.

II. Агентстволöн медшöр могъяс

8. Агентстволöн медшöр могъяс:

1) законодательствоöн артыштöм компетенцияын олöмö пöртны йöзлысь дзоньвидзалун видзан юкöнын государственнöй политика;

2) сетны меставывса асвеськöдлан органъяслы йöзлысь дзоньвидзалун видзан муниципальнöй учреждениеяс котыртöм да налöн удж кузя методическöй отсöг;

3) законодательствоöн индöм компетенцияын олöмö пöртны Коми Республикаöс социально-экономическöя сöвмöдан уджтасъяс, сы лыдын Коми Республикаын лöсялана во вылö Россия Федерацияса гражданалы дон босьттöг медицина отсöг сетöмын государственнöй гарантия уджтас, кытчö пырö медицинскöя быть страхуйтан мутасса уджтас;  

4) законодательствоöн индöм пöрадок серти да законодательствоöн артыштöм компетенцияын видзöдöны, мед эз торкавны санитарно- гигиеническöй да эпидемиология боксянь олöм.

III. Агентстволöн медшöр удж

9. Индöм могъяс серти Агентство вöчö татшöм удж:

1) индöм ногöн мöдöдö Коми Республикаса йöзöс бурдöдöм вылö дзоньвидзалун видзан федеральнöй учреждениеясö; 

2) котыртö медицинаын, санитарно-эпидемиологическöй да фармацияын уджалысьяслысь, йöзлысь дзоньвидзалун видзан юкöнын да курортнöй делöяс кузя уджалысьяслысь, а сiдзжö удж видзан юалöмъяс кузя торъя категория уджалысьяслысь уджсикас серти тöдöмлунъяс бурмöдöм, тöдöмлунъяс кыпöдöм;

 3) экономика боксянь анализируйтö Коми Республикалöн ведомствоувса государственнöй учреждениеяслысь удж, вынсьöдö налöн уджысь экономическöй лыдпасъяс, прöверитö налысь сьöм овмöсса удж; 

4) кывзö йöзöс, ас кадö да тырвыйö видлалö гражданалысь шуана да гижöда шыöдчöмъяс, на серти законодательствоöн индöм кадö примитö решениеяс да мöдöдö шыöдчысьяслы вочакывъяс;

5) Россия Федерацияса законодательство да Коми Республикаса нормативнöй правовöй актъяс серти дорйö юöр сетан ресурсъяс;

6) индöм пöрадок серти котыртö мобилизация вылö запасъяс да резервъяс, а сiдзжö нуöдö Агентствоын мобилизация кежлö дасьтысян удж, видзöдö да веськöдлö Коми Республикалöн ведомствоувса государственнöй учреждениеясын мобилизация кежлö дасьтысян уджöн;

7) велöдö Агентствоса уджалысьясöс уджсикас серти, содтöд велöдö, кыпöдö тöдöмлунъяссö да котыртö стажировка;

8) законодательство серти Агентстволöн уджын лоöм архивнöй документъяс чукöртö, дöзьöритö, нуöдö налы учёт да наöн вöдитчö;

9) Агентство компетенцияö пырысь юалöмъяс кузя котыртö конгрессъяс, конференцияяс, семинаръяс, выставкаяс да мукöд мероприятие;

10) индöм ногöн олöмö пöртö Коми Республикаын лöсялана во вылö Россия Федерацияса гражданалы дон босьттöг медицина отсöг сетöмын государственнöй гарантияяс уджтас, сы лыдын медицинскöя быть страхуйтан мутасса уджтас;

11) отсалö выльмöдны да бурмöдны Коми Республикаса дзоньвидзалун видзан учреждениеяслысь сеть;

12) веськöдлö да видзöдö, кыдзи уджалöны Коми Республикалöн ведомствоувса государственнöй учреждениеяс;

13) отсалö пыртны Коми Республикаса дзоньвидзалун видзан государственнöй учреждениеясö медицинскöй отсöг сетан стандартъяс;

14) примитö йöзлы бурджыка медицинскöй отсöг сетöм кузя мераяс, сы лыдын сiйöс сетöмын качество серти экспертиза нуöдöм кузя;

15) индöм ногöн участвуйтö вуджан да вуджтöм, паразитарнöй висьöмысь, торйöн öпаснöй висьöмысь, профессиональнöй висьöмысь йöзöс öлöдöм могысь уджын, мый йитчöма мортлöн здоровье вылö омöль боксянь сiйöс кытшалысь гöгöртаслöн тöдчöмкöд;

16) дасьтö да сетö Коми Республикаса йöзлысь дзоньвидзалун видзан да отсöг сетан министерствоö йöзлöн дзоньвидзалун йылысь да Коми Республикалöн ведомствоувса государственнöй учреждениеяслöн удж йылысь материалъяс;

17) лöсьöдö йöзлысь дзоньвидзалун видзан системаын юöрлысь öтувъя система;

18) индöм ногöн тшöтш могмöдö Коми Республикалöн ведомствоувса государственнöй учреждениеяс медицинскöй кадръясöн, котыртö медицинаын да фармацияын уджалысьяслысь тöдöмлунсö да сямсö кыпöдöм могысь удж;

19) индöм ногöн могмöдö сьöмöн Коми Республикалöн ведомствоувса государственнöй учреждениеяс;

20) анализируйтö йöзлысь дзоньвидзалун, йöзлысь дзоньвидзалун видзан учреждениеяслысь удж, йöзлысь дзоньвидзалун видзан системаын доймалан да удж вылын кöвъялан висьöмысь помкаяс, лöсьöдö йöзлысь дзоньвидзалун бурмöдöм кузя мераяс;

21) законодательствоöн урчитöм пöрадок серти участвуйтö регыдъя да планöвöй медицина отсöг сöвмöдöмын; 

22) индöм ногöн лöсьöдö виччысьтöм лоöмторйысь видзчысьöм да найöс бырöдöм могысь медицина эмбурлысь, лекарство да дезинфекция средствояслысь, иммунобиологическöй препаратъяслысь да техническöй средствояслысь запас; 

23) индöм ногöн арталö, уна-ö колö лекарство да дезинфекция средство, бурдöдчантор да иммунобиологическöй препарат, медицинскöй оборудование;

24) законодательствоöн артыштöм компетенцияын да индöм ногöн олöмö пöртö Коми Республикаын йöзлысь дзоньвидзалун видзан юкöнын федеральнöй уджтасъяс;

25) Россия Федерацияса законодательство серти олöмö пöртö Коми Республикаса гражданаöс медицинскöя быть страхуйтан юкöнын государственнöй политика;  

26) законодательствоöн артыштöм компетенцияын да законодательствоöн урчитöм пöрадок серти участвуйтö медицина услугаяс вылö тарифъяс лöсьöдöмын;

27) Россия Федерацияса законодательство да Коми Республикаса законодательство серти вöчö мукöд удж.

IV. Агентстволöн правояс

10. Агентство вермö:

1) гöгöрвоöдны Агентстволöн компетенцияын пыртöм могъяс;

2) индöм ногöн ышöдны наукаса да мукöд организацияöс, учёнöйясöс да специалистъясöс Агентстволöн компетенцияын юалöмъяс кузя вöзйöмъяс сетöм вылö; 

3) индöм ногöн котыртны сöвещательнöй да экспертнöй органъяс (сöветъяс, комиссияяс, группаяс, коллегияяс);

4) индöм ногöн корны государственнöй власьт органъяссянь, меставывса асвеськöдлан органъяссянь да организацияясянь уджсö вöчöм могысь колана юöр.

V. Агентстволысь удж котыртöм

11. Агентствоöн веськöдлö юрнуöдысь, кодöс Коми Республикаса йöзлысь дзоньвидзалун видзöм да отсöг сетöм кузя министрлöн вöзйöм серти чинö индö да чинысь мездö Коми Республикаса Юралысь.

Агентствоöн юрнуöдысь персональнöя кывкутö Агентстволы сетöм могъяс да удж олöмö пöртöм вöсна.

Агентствоöн юрнуöдысьлöн эм кык вежысь, кодъясöс Коми Республикаса йöзлысь дзоньвидзалун видзöм да отсöг сетöм кузя министрлöн вöзйöм серти чинö индö да чинысь мездö Коми Республикаса Юралысь.

12. Агентствоса юрнуöдысь:

1) юклö Агентствоса юрнуöдысьöс вежысьяс костын могъяс;

2) сетö Коми Республикаса йöзлысь дзоньвидзалун видзöм да отсöг сетöм кузя министрлы:

а) Агентство йылысь положение кузя, сэтчö содтöдъяс да вежсьöмъяс пыртöм йылысь вöзйöмъяс;

б) Агентствоса уджалысьяслысь медуна лыд да уджысь мынтысян фонд йылысь вöзйöмъяс;

в) Агентство юрнуöдысьлысь вежысьясöс чинö индöм да чинысь мездöм йылысь вöзйöмъяс;

г) Агентство уджлысь быд вося план да водзö вылö петкöдлан лыдпасъяс бала, а сiдзжö найöс олöмö пöртöм йылысь отчёт;

д) Коми Республикаса республиканскöй бюджет тшöт весьтö Агентство сьöмöн могмöдöм кузя вöзйöмъяс;

3) вынсьöдö Агентстволöн тэчасса юкöдувъяс йылысь положениеяс;

4) урчитöм ногöн индö чинö да мездö чинысь Агентствоса уджалысьясöс;

5) Россия Федерацияса законодательство да Коми Республикаса законодательство серти решайтö государственнöй служба йылысь юалöмъяс, кутшöмъяс йитчöмаöсь Агентствоын государственнöй служба уджкöд;

6) Коми Республикаса йöзлысь дзоньвидзалун видзöм да отсöг сетöм кузя министркöд сёрнитчöм серти вынсьöдö Агентстволысь тэчас да штатнöй расписание Коми Республикаса Правительствоöн урчитöм мында Агентстволöн уджалысьяслысь лыд, лöсялана финансöвöй во вылö Коми Республикаса республиканскöй бюджет тшöт весьтö артыштöмöн Агентство видзöм вылö уджысь мынтысян фонд да рöскод смета; 

7) Агентстволöн компетенцияын юалöмъяс кузя, а сiдзжö Агентстволöн пытшкöсса удж лöсьöдöмын юалöмъяс кузя йöзöдö приказъяс.

исп. Исакова

9 805 пас

